
				এই পাতাটির মুদ্রণ সংশোধন করা প্রয়োজন। 
(by বেগম-মহল ।

“তারপর-তারপর-সেই চক্ষু দুইটার আসে পাশে চারিদিকে যেন কি এক সাদা অস্পষ্ট আলোক দেখা দিল ;- সেই আলোকে দেখিলাম একটা অতি দীর্ঘ মনুষ্যকঙ্কাল আমার সম্মুখে দণ্ডায়মান ! সেই ভয়াবহ কঙ্কালের চক্ষু দুইটার দুই গহবর হইতে সেই চক্ষু দুইটা আগুণের মত জলিতেছে ; সেই আলোকে সেই কঙ্কালের অস্থিমস্তকের
খোলা সাদা বড় বড় দাঁতগুলা আরও বিভীষিকা দেখাইতেছে!”
রঘুবীর সিংহের সর্বাঙ্গ থর থর করিয়া কঁাপিতে লাগিল,—তিনি আর কথা কহিতে পারিলেন না ।
অজিত সিংহ নীরবে বসিয়া রহিলেন । তিনি গত রাত্ৰে যাহা দেখিয়াছিলেন,-ইহার নিকট সে দৃশ্য স্বৰ্গ ! বোধ হয় তিনিও এ বিভীষিকা দেখিলে মূৰ্চিত হইতেন।
আবার বহুক্ষণ পরে রঘুবীর সিংহ প্ৰায় অস্পষ্ট স্বরে বলিতে লাগিলেন, “তারপর,-তারপর,-এই কঙ্কাল তাহার অস্থির দীর্ঘ হস্ত আমার দিকে বাড়াইল,-তাহার ভয়াবহ অঙ্গুলি তুলিয়া আমায় যেন কাহাকে দেখাইয়া দিতে লাগিল,- তাহার পর সে এক ভয়াবহ বিকট হাসি খিল খিল করিয়া হাসিতে লাগিল !”
অজিত সিংহ নিম্পন্দ, তাহার হৃদয় সবলে স্পন্দিত হইতেছিল ! তাহার বীর হৃদয়ও প্ৰকম্পিত হইল,-তিনি প্ৰায় লম্ফ দিয়া উঠিয়া দাড়াইতে উদ্যত হইয়াছিলেন,-কিন্তু ভীমবলে আত্মসংযম করিলেন। ।
রঘুবীর সিংহ অতি মুদ্র ক্ষীণস্বরে বলিলেন, “তারপর-তারপরসেইটা তাহার লম্বা লাল জীব হাড়ের মুখের ভিতর হইতে বাহির করিয়া, লেক লক করিতে করিতে আমার দিকে আসিতে লাগিল ॥-সে তাহার হাড়ের লম্বা হাত দুইটা বিস্তৃত করিয়া আমায় জড়াইয়া ধরিতে উষ্ঠত হইল ;- তাহার চোক দুইটা যেন দুইটা বড় সুৰ্য্যের মত জলিতে

				 এই পাতা শেষ সম্পাদিত হয়েছে ০৯:২২টার সময়, ৬ সেপ্টেম্বর ২০১৬ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

